
Cytundeb Lefel Gwasanaeth – Darparu a Defnyddio Data

Dyddiad: 
Rhwng 
	Cymorth i Ferched Cymru 
	


	Enw’r sefydliad:
	Cymorth i Ferched Cymru

	Cyswllt:
	Gwendolyn Sterk

	Rhif ffôn:
	02920 541 551

	Ebost:
	GwendolynSterk@welshwomensaid.org.uk


	Enw’r sefydliad:
	

	Cyswllt:
	

	Rhif ffôn:
	

	Ebost:
	


1. Cyflwyniad
Mae system casglu data genedlaethol gadarn yn sicrhau bod cwmpas ac effaith ein gwaith cyfunol yn llywio, dylanwadu ac ychwanegu gwerth at waith rhanbarthol a chenedlaethol i ymdrin â, ac yn y pen draw ddileu, cam-drin domestig/trais yn erbyn menywod.

Ein nod yw parhau i gryfhau ein tystiolaeth, fel mudiad, o’r galw am wasanaethau cymorth yng Nghymru, y ddarpariaeth gwasanaeth sydd ar gael a’n heffaith, er mwyn adnabod tueddiadau a phatrymau i lywio polisi, gwaith lobïo ac ymgyrchu, a helpu i lywio asesiadau o angen a gwaith datblygu strategaeth gan gomisiynwyr ac arweinwyr polisi.
Diben y cytundeb hwn yw creu cyd-ddealltwriaeth a chytuno ar ddisgwyliadau’r ddau barti o ran y rolau a’r cyfrifoldebau ar gyfer darparu, rhannu a defnydd o ddata’r sefydliad. Mae’r cytundeb hwn yn cynnig fframwaith i aelod-wasanaethau ddarparu data rheolaidd i Cymorth i Ferched Cymru ei gasglu, ei ddadansoddi a’i adrodd, at ddefnydd cenedlaethol, rhanbarthol a lleol gan y ddau barti.
Nid yw ffurflenni data 2017/18 wedi newid yn sylweddol ers y flwyddyn flaenorol, ac rydym ni’n parhau i aros am gyhoeddi newidiadau cenedlaethol i Cefnogi Pobl a fframweithiau canlyniadau eraill, a datblygu dangosydd cenedlaethol newydd ar gyfer trais yn erbyn menywod, cam-drin domestig a thrais rhywiol. Yn y disgwyliad y bydd angen newidiadau i ddata cenedlaethol mewn blynyddoedd yn y dyfodol, byddwn yn sefydlu gweithgor data gydag aelodau sydd â diddordeb yn hyn, i adolygu ein casgliad cenedlaethol o ddata o 2018 ymlaen (gweler adran 4 isod am ragor o wybodaeth).

2. Cyfrifoldebau a Disgwyliadau
Dan y cytundeb hwn, bydd pob sefydliad yn ymrwymo i’r canlynol:

	Sefydliad Partner

	Cymorth i Ferched Cymru


	· sicrhau ymrwymiad y sefydliad i gasglu a darparu data fel yr amlinellir yn y ffurflen data ac ar gais er mwyn lywio prosiectau neu ymgyrchoedd penodol
· darparu data o fewn yr amserlenni a nodir (gweler adran 5)
· darparu adborth ac ymgynghori â Cymorth i Ferched Cymru yn 2017-18 ynghylch datblygu trefniadau casglu ac adrodd data yn y dyfodol i lywio gwelliant parhaus a datblygiad y fframwaith adrodd data.

	· sicrhau ymrwymiad y sefydliad i ddadansoddi ac adrodd y data a ddarperir

· llunio adroddiad cenedlaethol chwarterol, a gaiff ei rannu gyda holl aelodau Cymorth i Ferched Cymru

· llunio adroddiad lleol chwarterol, a gaiff ei rannu gyda holl aelodau Cymorth i Ferched Cymru yn y rhanbarth hwnnw

· llunio adroddiad blynyddol cenedlaethol gan ddefnyddio data cronnus 

· sicrhau bod yr holl ddata a adroddir yn ddienw

· trin pob data a gwybodaeth sefydliadol a ddarperir yn sensitif yn fasnachol a dim ond at y dibenion a osodir yn y cytundeb hwn.


3. Defnydd Data 

Mae’r canlynol yn darparu manylion am y modd y caiff y data a ddarperir gan aelodau ei ddefnyddio, a sut na chaiff ei ddefnyddio.

	Sut y caiff data ei ddefnyddio:
	Sut NA chaiff data ei ddefnyddio:

	· Gan Cymorth i Ferched Cymru, i ddynodi tueddiadau ac effaith newidiadau polisi a deddfwriaeth ar ddarpariaeth gwasanaeth ac ar oroeswyr.

· Gan Cymorth i Ferched Cymru, i lywio ymgyrchoedd, gwaith polisi, adroddiadau cenedlaethol a rhanbarthol, ymgynghoriadau a chodi ymwybyddiaeth o gam-drin a darpariaeth gwasanaeth yng Nghymru.
· Gan aelodau a sefydliadau partner, a fydd yn gallu defnyddio’r adroddiadau data dienw a ddarperir yn genedlaethol ac yn rhanbarthol at eu dibenion eu hunain, fel asesiadau angen, meincnodi, adolygiadau a chyllido.
· Gan Cymorth i Ferched Cymru a’i aelodau, a fydd yn gallu defnyddio’r adroddiadau data dienw a ddarperir yn genedlaethol ac yn rhanbarthol ar gyfer ceisiadau am gyllid
	· NI fydd Cymorth i Ferched Cymru yn defnyddio data sefydliadau unigol i gyfrannu at unrhyw gais am gyllid (oni chytunwyd o flaen llaw yn ysgrifenedig i gyfrannu at gynnig partneriaeth a gynllunnir gydag aelodau).
· NI fydd Cymorth i Ferched Cymru yn rhannu data sefydliad unigol gydag unrhyw sefydliad neu unigolyn arall ar unrhyw adeg, heb awdurdod ysgrifenedig o flaen llaw.




4. Newidiadau casglu data arfaethedig ar gyfer 2017-2018
Yn 2017-18 byddwn yn ymgymryd ag adolygiad llawn o’r data rydym ni’n ei gasglu o fewn Cymorth i Ferched Cymru, mewn cydweithrediad ag aelodau. 
Rydym yn gwneud hyn yn unol â newidiadau arfaethedig i’r canlyniadau a’r dangosyddion cenedlaethol a gaiff eu cyhoeddi i gefnogi’r Strategaeth dan Ddeddf Trais yn erbyn Menywod, Cam-drin Domestig a Thrais Rhywiol (Cymru) 2015; ac yn unol ag unrhyw newidiadau i Cefnogi Pobl a fframweithiau a chanlyniadau perthnasol eraill a ragwelir ar gyfer 2017-18.
Yn y cyfamser, rydym ni wedi gwneud rhai mân newidiadau i’r ffurflen adrodd data yn dilyn adborth dros y flwyddyn flaenorol, er enghraifft er mwyn osgoi dwbl-gyfrif defnyddwyr gwasanaeth, egluro’r cwestiynau am adborth defnyddwyr gwasanaeth ac egluro’r data ac i sicrhau bod yn hyn yn cyd-fynd â sefydliadau eraill.
Yn ystod 2017/18 ac yn unol â’r dangosyddion perfformiad cenedlaethol newydd byddwn yn gweithio gyda Llywodraeth Cymru i ddatblygu’r trefniadau ar gyfer casglu data cenedlaethol yn ymwneud â thrais yn erbyn menywod, cam-drin domestig a thrais rhywiol. Rydym ni ar hyn o bryd yn ymchwilio i ddefnyddio OnTrack sef y system a ddefnyddir gan Women’s Aid England i gasglu ac adrodd ar ddata cenedlaethol. Mae hwn yn cael ei ystyried gan Lywodraeth y DU fel modd o gasglu data, ac yn cael ei adolygu gan Ffederasiynau eraill ar draws y DU ar gyfer ei ddefnyddio. Byddai hyn yn golygu cyflwyno data drwy borthol ar-lein sy’n derbyn diweddariadau â llaw neu yn awtomatig.

Bydd yr aelodau hynny sydd eisoes wedi rhoi trefn rheoli achosion cam-drin domestig Oasis ar waith yn gallu defnyddio OnTrack yn awtomatig. Byddwn yn cynghori ac yn cynorthwyo pob un o’r gwasanaethau arbenigol trais yn erbyn menywod, cam-drin domestig a thrais rhywiol i fanteisio ar y cyfle hwn fydd yn galluogi dadansoddiad manylach o’r data a ddarperir, dadansoddiad o dueddiadau, meincnodi a chasglu ar gyfer adrodd yn rhanbarthol.

Byddwn ni hefyd yn datblygu cyfres o astudiaethau achos i ddangos effaith gwasanaethau a ddarperir gan aelodau i lywio prosesau comisiynu ac ymgyrchoedd yn 2017/18. Byddwn yn cysylltu ag aelodau i drafod gwasanaethau a phrosiectau penodol y gallech ddymuno eu harddangos fel rhan o’r gwaith hwn.

5. Datrys Gwrthdaro
Caiff unrhyw wrthdaro parhaus â’r disgwyliadau a bennir yn y cytundeb hwn, nad oes modd ei ddatrys drwy gydgytundeb, ei drin yn y modd a nodir yng Nghyfansoddiad Cymorth i Ferched Cymru, sydd wedi’i gynnwys ym Mhecyn Aelodaeth Cymorth i Ferched Cymru 2017-18, Atodiad 1 - Rheolau Sefydlog Datgysylltu Cymorth i Ferched Cymru.
6. Adolygu’r Cytundeb
Caiff y cytundeb hwn a’i gynnwys ei adolygu gan y ddau barti yn flynyddol.

